
gudogna a chasa

Las meglras gruppas grischunas en stadas da la partida al final chantunal

da gruppas arma 50 meters. Las duas gruppas da Domat han nizzegja
l'avantatg da chasa ed han gist obtegni dus plazs da podest. Cumpletta ¢

quel vegni da la gruppa Surselva.

GION NUTEGN STGIER/FMR

Relaziuns optimalas tar il final grischun
da gruppas sin la distanza arma 50 me-
ters dumengia passada a Domat. Sajetta
¢ vegni en gruppas da tschintg, dus run-
das a mintgamai 20 culps. Trais tiradurs
han tratg en venter e dus tiradurs han sa-
jettd en schanuglias. Schluppetta precis
ha la gruppa Domat 1, e quai en omadus
rundas. En Pemprima runda han els ed
ellas fatg 1006,0 puncts ed en la segunda
runda tratg 1000,5 puncts. Il quintet ha
gudagna 'occurrenza cun in bun resultat

Margreth, Remo Capeder e Placi Caviezel.

Segund plaz per la gruppa Surselva — da san.: Nadia Caviezel, Corsin Derungs, Yvonne

da 2006,5 puncts. Contribui bler a quel
success ha cunzunt Christian Roffler cun
sajettar en venter dus passas da 209,1
puncts e 205,6 puncts.

Persvas ha er la gruppa Surselva cun da-
ventar vicecampiunessa grischuna cun in
total da 1985,0 puncts. Mira precis ha tar
la gruppa sursilvana lura Remo Capeder e
quai en schanuglias. Il tiradur ha tratg ina
passa da 202,6 puncts ed ina passa da
195,0 puncts. Omadus resultats, resul-
tats da vaglia. Terza ¢ vegnida in’ulteriu-
ra gruppa da Domat e quai cun in resul-
tat da 1970.1 puncts.

Resultat da vaglia
per Castrisch 1

34 gruppas grischunas en partidas en 'emprima da trais rundas naziunalas
dal Tir da gruppas. En la categoria arma da sport restan anc duas gruppas.
Tratg meglier ¢ vegni en la categoria arma da militar 57/03, nua che per

set gruppas grischunas cuntinuescha la concurrenza. En il champ D restan

anc sis gruppas en cursa.

GION NUTEGN STGIER/FMR

En il champ A, quel da 'arma da sport
han 12 grupaps grischunas tratg 'empri-
ma runda naziunala. Persvas han be dus
gruppas cun far il zap en la proxima run-
da svizra. Quai én la gruppa da Favugn
(963 puncts) e la gruppa Puntraschigna
(946 puncts). Tratg ¢ vegni mintgamai en
gruppas da tschintg. Las emprimas dus
gruppas van lura en la proxima runda na-
ziunala. En quella categoria én sa partici-

padas 250 gruppas.

Bregaglia cun trais gruppas
Da las 12 gruppas grischunas ch’eran sa
qualifitgadas per 'emprima runda naziu-
nala en la categoria D, arma da militar
57103, én set er da la partida en la segun-
da runda svizra. Tumegl ha tratg cun 704
puncts il pli aut resultat. Fitg ferm han lu-
ra er sajetta las dus gruppas da Sent (699
puncts) e da Giuvaulta (698 puncts).
Gist trais gruppas da la Bregaglia ¢n
vinavant en concurrenza. Da la partida
en la segunda runda svizra ¢ er anc la
gruppa da Ruschein (688 puncts). Re-
martgabel ¢ bain che tuttas set grupaps

grischunas che restan en la cursa én sta-
das tuttas sin plaz 1 da total tschintg
gruppas. 375 gruppas han sajetta 'em-
prima da trais rundas svizras en la cate-

goria D.

Quatter gruppas sursilvans

Mira precis han lura er ils tiradurs da las
sis grupaps grischunas (da total 10)
ch’én sa qualifitgadas per la proxima
runda svizra en la categoria E, arma da
militar 90. La gruppa da Castrisch 1, gia
pliras giadas campiunessa svizra, ha sa-
jettd cun 710 puncts in resultat fenome-
nal. Naginas da las 75 gruppas n’han
schluppettd usché ferm sco quella da
Castrisch 1. Cun 703 puncts in fitg bun
resultat ha er obtegni la gruppa da Sa-
mignun. Castrisch 2, Riein-Sevgein,
Lumnezia e Schiers/Aschera én vina-
vant da la partida en quella concurren-
za svizra da gruppas. En la rangaziun
singula ¢n qua a la testa gist dus tiradurs
grischuns. Quai en Marco Zegg (Samig-
nun) e Gion Casaulta (Castrisch). Oma-
dus han fatg 145 puncts da 150 puncts
pussaivels e quai tar ina concurrenza da
1875 tiradurs e tiraduras.

Lirundeala da grepa

An Svizra dat igl regularmeing quater
sorts d’irundealas. Sper las ancuna-
schaintas inrundealas stgiras (Hirundo
rustica — Rauchschwalben), las inrun-
dealas cleras (Delichon urbica — Mehl-
schwalbe) a las irundealas da riva (Ripa-
ria riparia — Uferschwalbe) en las irune-
dalas da grepa (Ptyonoprogne rupestris —
Felsenschwalbe) quella sort c’e general-
meing igl ple poc ancunaschainta.
Quels utscheals da la grandeztga
d’egn pasler en d’observar igl ple savens
an fopas tgoldas da las valadas alpinas
svizras. Digl november antoc’igl favrer
passaintan ellas igl unviern agl antschies
da la Mar Mediterana par alura puspe

A 3

turnar agl noss pajis, tut sagund las cun-
dizitins da l'ora. Egn’atgnadad da las
irundealas da grepa e, c’igl mascal a la
femneta 4n la madema calur. Lur plima-
di e bregnaint a mussa parts ple cleras
segl péz ad igl culiez. Igl nutrimaint
cunsista surtut da mustgas, mustgegns,
filients a tschita-bulas.

Las irundealas da grepa cuvan digl
matg antoc’igl setember sen grepa, an
tgavorgias near tgeavas da crapa. Igls da-
vos ons €'gl ear vagnieu observo, cellas
gnieuan parfegn ve da punts, an tunels
stradals near ve da bietgs.

Gieri Battaglia

wi e R Wy

Egn’irundeala da grepa pesa me 20 grams, peia tschentg geadas ple poc c’egna tavla da

tschiculata.

Ina persunalitad
d’in format extraordinari

Ljamna vargada ei gl'anteriur cusseglier naziunal turitges e renomau industrial, Ulrich Bremi (1929-2021),
morts ella vegliadetgna da 91 onn. El ei staus in magistrat zun profilau e ha apparteniu naven da 1975 entochen

1991 al Cussegl naziunal. In'undrientscha da Dumeni Columberg, anteriur collega el parlament.

Glonn giubilar 700 onns Confederaziun
ha tgamunau cun distincziun e suvera-
nitad ’Assemblea federala e mess beinen-
qual accent. Sut sia egida ei ina refuorma
parlamentara vegnida realisada, quei cun
lintenziun d’augmentar leffizienza. 1l
prominentliberal ha capiu meisterilmein
da reunir pussonza politca ed influenza
ecomonica a moda optimala. Sco cau
dalla fracziun liberala, a sias uras cun ina
posiziun dominonta, ha el influenzau
marcantamein la veta politica. Denter
auter ha el mess fil en guila per I'elecziun
d Elisabeth Kopp sco 'emprema cusse-
gliera federala.

Il punct culminont da siu presidi ein
las festivitads da 700 onns Confederaziun
Ientschatta settember 1991 a Segl Maria
staus. A quei inscunter historic eran dele-
gaziuns da 35 naziuns europeicas envi-
dadas. 1l president dalla Confederaziun,
Flavio Cotti, ha cun quella caschun fatg in
appel fascinont per ina avischinaziun eu-
ropeica, ferton che Ulrich Bremi ha decla-
rau che la Svizra sustegni il process da li-
bertad dallas tiaras orientalas e demuossi
sia solidaritad cun ovras concretas.

Il meister dil cumpromiss

Sia veta professiunala ha Ulrich Bremi
entschiet sco mecanist. Pli tard eis el se-
decidius per il studi d’inschignier alla
Scol’aulta politecnica. Silsuenter ha el
fatg ina carriera briglianta, denter auter
sco cau dalla interpresa Kaba e pli tard
sco president dallas pli impurtontas so-
cietads svizras sco Georg Fischer, Suisse
Re, Elektrowatt, NZZ e commember da
numerus cussegls d’administraziun
d’administraziun, denter auter dalla
CS. El era ina persunalitad concilianta,
intelligenta ed integra cun in dun stra-
tegic aparti. El prendeva peda da tedlar

attentamein il meini da ses contrahents.

Grazia a sias profundas enconuschien-
tschas e sias vastas cumpetenzas haveva
siu pareri peisa. Adina puspei ha el pro-
moviu il dialog ed evitau ton sco pussei-
vel confruntaziuns. En siu far e dema-
nar era el in um mudest ch’evitava I'in-
scenaziun persunala. Mo oravontut era
el in grond patriot. Repetidamein ha el
appellau alla responsabladad dils respre-
sentants dall’economia e supplicau els
da respectar las valurs fundamentalas da
nossa societad. Aschia ha el per semeglia
criticau las indemnisaziuns exageradas
da certs managers.

Buns ligioms cul Grischun

Dapi decennis ha la famiglia Bremi pas-
sentau las vacanzas ella Engiadina Bassa.
Entras quels ligioms eisi sedau che sia
consorta Anja (1935-2018) ha apparte-
niual cussegl d’administraziun dalla Sco-
la media a Ftan ed al cussegl da fundazi-
un dalla Biblioteca engiadinaisa a Segl
Maria. Ella era medemamein ina persu-
nalitad da num e pum ch’ei s’engaschada

Ulrich Bremi (1929-2021).

cun anim per il beinstar dils seniors sco
era per ovras culturalas e socialas.

Aunc in auter element ha ligiau la fa-
miglia Bremi cun il Grischun. Mia con-
scolara Maria Caduff (Mustér) ei stada
duront 42 onns (!) lur premurada casari-
na ed ha accumpignau ils dus consorts
entochen la mort. Jeu mez hai sco giuven
parlamentari habitau el medem hotel sco
Ueli e savens havein nus siult ensemen.
Quei era mintgamai caschuns unicas per
interessants discuors. Entras quellas rela-
ziuns havein nus arranschau il zercladur
2016 ina davosa sentupada a Mustér, nua
che la famiglia Bremi ei stada fetg im-
pressiunada dalla claustra da Mustér.

Gest en nies temps fuss ei in benefezi,
sche la Svizra havess persunalitads d’ina
statura profilada sco in Ulrich Bremi, ha-
blas da far punts denter politica ed eco-
nomia e d’anflar buns cumpromiss, sco
quei chel ha fatg duront decennis cun
grond success.

Dumeni Columberg, Mustér



